
  माननीय अध्यक्ष :    श्री नवीन जिंदल जी ।

? (व्यवधान)

श्री नवीन जिंदल (कुरुके्षत्र) :   माननीय अध्यक्ष जी, धन्यवाद  । ? (व्यवधान)

  माननीय अध्यक्ष :     केवल नवीन जिंदल जी बोलें ।

? (व्यवधान)

 

 Regarding alleged misbehavior meted out to a defence personnel in Punjab 

 श्री नवीन जिंदल :   माननीय अध्यक्ष जी,             मैं अत्यंत पीड़ा और आक्रोश के साथ इस सदन के माध्यम से आपका
 ध्यान 13    मार्च की रात पटियाला,            पंजाब में हुई एक शर्मनाक और दुर्भाग्यपूर्ण घटना की ओर आकर्षित करना
 चाहता हूँ       । यह घटना न केवल एक व्यक्ति,            बल्कि पूरे फौजी समुदाय के सम्मान और गरिमा पर हमला है ।
     भारतीय सेना के एक वरिष्ठ अधिकारी,             कर्नल पुष्पिंदर बाथ साहेब और उनके बेटे अंगद को पंजाब पुलिस के 12

           अधिकारियों द्वारा एक मामूली पार्किंग विवाद को लेकर बेरहमी से पीटा गया       । यह हमला सड़क किनारे एक ढाबे
          के पास हुआ और सीसीटीवी म ें पूरी तरह स े रिकॉर्ड हुआ          । सबस े दुखद पहल ू यह ह ै कि नौ दिन तक

     एफआईआर तक दर्ज नहीं की गई  । बार-           बार गुहार लगाने के बावजूद पीड़ित परिवार को केवल झूठे आश्वासन
  ही मिलते रहे         । पुलिस का कर्तव्य समाज की रक्षा करना है,        परंतु यहां रक्षक ही भक्षक बन गए हैं  ।

12.17 hrs (Shri Jagdambika Pal in the Chair)

   यह अत्यंत दुर्भाग्यपूर्ण है  । आखिरकार,     जब देशभर में गुस्सा फूटा,       तब कहीं जाकर सही एफआईआर दर्ज की
गई      । मैं हरियाणा से आता हँू      । हरियाणा एक ऐसा राज्य है,         जहां हर पांचवें घर ने एक सैनिक दिया है  । हमारे

 वीर सैनिक,                 जो देश की सीमाओं को सुरक्षित रखने के लिए अपना सब कुछ न्यौछावर कर देते हैं   । क्या उन्हें
     अपने ही देश के अंदर अपमान, हिंसा,      प्रशासनिक उपेक्षा का सामना करना पड़ेगा      । पंजाब में आम आदमी पार्टी

           की सरकार पूरी तरह से इस मामले को लेकर विफल रही है          । न तो दोषियों के खिलाफ त्वरित कार्रवाई की गई
       और न ही पीड़ित परिवार को न्याय मिला          । यह लॉ एडं ऑर्डर और मानवता का फेल्योर है  ।

 सभापति जी,                   मैं आपके माध्यम से केन्द्र सरकार से आग्रह करता हूं कि इस मामले को गम्भीरता से लेते हुए तुरंत
    सीबीआई जांच के आदेश दें,             दोषी पुलिसकर्मियों को गिरफ्तार किया जाए और यह सुनिश्चित किया जाए कि देश

               के किसी भी नागरिक को भविष्य में इस तरह की जिल्लत का सामना न करना पड़े   । जय हिन्द,  जय जवान ।




